
Komentar Visokog predstavnika
u  vezi  konacnih  izbornih
rezultata
Nakon objavljivanja konacnih rezultata opcinskih izbora 2000.
godine,  Visoki  predstavnik  Wolfgang  Petritsch  bi  zelio
cestitati gradjanima Bosne i Hercegovine i organima nadleznim
za provodjenje izbora na hvale vrijednom nacinu na koji je
provedena ova kljucna vjezba iz demokratije.

Sve ukazuje na to da se gradjani Bosne i Hercegovine polako
udaljavaju od starih ratnih politickih programa u kojima je
pripadnost naciji bila dominantna, i da se okrecu ka onim
politickim strankama koje se bave pitanjima od svakodnevnog
znacaja  za  gradjane,  kao  sto  su  stambena  problematika,
obrazovanje, sigurnost i zaposljavanje.

Kao rezultat toga, danas je u opcinskim vijecima prisutan
daleko siri spektar razlicitih politickih opcija. Pluralizam
uvijek predstavlja siguran znak sazrijevanja demokratije, sto
je po misljenju Visokog predstavnika veoma ohrabrujuce.

SDP, moderna multietnicka stranka, je kod bosnjackog birackog
tijela u mnogim gradovima u Federaciji znacajno napredovala,
sto OHR toplo pozdravlja.

HDZ je postigao dobar uspjeh kod hrvatskog birackog tijela, no
dramatican pad u odazivu glasaca u tim oblastima ukazuje na
opce nezadovoljstvo politikom vladajuce stranke.

U  Republici  Srpskoj,  alternativne  stranke  poput  PDP-a  su
takodje  postigle  zapazen  uspjeh,  doprinoseci  raznovrsnosti
ukupne politicke scene, dok SDS, i pored iskljucenja Srpske
radikalne  stranke,  nije  dobio  onoliko  glasova  koliko  je
ocekivao.

Sve ovo ukazuje na to da su gradjani Bosne i Hercegovine
zaista odgovorili na apel medjunarodne zajednice da “glasaju
za  promjene”.  Visoki  predstavnik  izrazava  nadu  da  ce  oni
glasati za jos znacajnije promjene na predstojecim opcim i
predsjednickim izborima.


